
2020-2023 Babeserako Ibilbide
Orriaren berrikuspena
Giza eskubideak defendatzen dituzten 
pertsonak, erakundeak, komunitateak eta 
sareak 

Betetze-mailaren eta irismenaren
balorazioa



Berrikuspenaren planteamendua

• Babeserako Ibilbide Orria 2020-2023 aldirako egin zen.

• Lankidetzarako eta Elkartasunerako Euskal Legearen proiektua Legebiltzarrean izapidetzen ari denez,
egokitzat jo da egungo Babeserako Ibilbide Orria hiru urterako luzatzea (2024-2026). Horrela, behin
Legea onartuta, Eusko Jaurlaritzaren lankidetzaren arloko urte anitzeko plangintza estrategiko berri bat
egingo litzateke, eta, ondoren, eta horrekin bat etorriz, ekintza humanitariorako esparru berri bat
garatuko litzateke, beste plangintza sektorial batzuen artean.

• 2023ko azken hiruhilekoan, Babeserako Ibilbide Orriaren betetze- eta irismen-mailaren barne
berrikuspena egin dugu. Berrikuspen hori izango da 2024-2026 aldirako ekintzak lehenesteko oinarria.

• Dokumentu horrek jasotzen ditu: (I) eLankidetzaren 2020-2023 aldiko babeserako datuak, (ii)
Babeserako Ibilbide Orriaren betetze- eta irismen-mailaren laburpena, (iii) balorazio orokorra eta 2024-
2026 aldirako Babeserako Ibilbide Orria eguneratzeko ondorioak eta gomendioak, eta (iv) eranskin gisa,
Babeserako Ibilbide Orrian aurreikusitako ekintzen eta azpi-ekintzen betetze-mailaren eta irismenaren
xehetasuna.



eLankidetzaren babesari buruzko datuak – 2020-2023 aldia

BABESERAKO EMANDAKO 

FUNTSAK
BABESERAKO EKIMENEN KOPURUA

ELANKIDETZAK URTEAN EMANDAKO FUNTS 

GUZTIEN GAINEKO %

2020 1.732.887,94 € 10 % 4,56

2021 3.152.677,40 € 12 % 6,49

2022 2.941.732,48 € 13 % 6,67

2023 3.872.440,50 € 15 % 7,62

GUZTIRA 11.669.738,32 € 50 --

Urteko % 4ko 
konpromisoa



2020



2021



2022



2023



Betetze-mailaren eta irismenaren laburpena

• Babeserako Ibilbide Orrian aurreikusitako ekintzak erreferentziatzat hartuta,
aurrerapenak eta haien balorazioa semaforo-formatuan aurkeztu dira:

• Berdea: plangintzan ezarritako aurrerapenak egin dira.

• Laranja: aurrerapen garrantzitsuak egin dira, baina ez planifikatu bezain
sakon.

• Gorria: aurrerapen gutxi egin dira edo bat ere ez.

• Jarraian, Babeserako Ibilbide Orrian aurreikusitako ekintzen betetze-mailaren
eta irismenaren laburpena aurkeztuko da.

• Dokumentu honen amaierako eranskinean, betetze-mailaren eta irismenaren
xehetasun handiagoa jasotzen da, Babeserako Ibilbide Orriaren ardatzen
egitura, ekintzak eta azpi-ekintzak aintzat hartuta.



1. ardatza

Eragileen artean
ezagutza eta 
sinergiak
sortzea

Eragileen arteko espazioak

• Ez da trukerako, ikasteko eta harremanetarako espaziorik sustatu

lankidetzako eta giza eskubideen arloko eragileen artean, babesari

buruzko azterketak, estrategiak eta esperientziak partekatu ahal

izateko.

Prestakuntza

• Hegoaldeko herrialdeetako eta Euskadiko lankidetzako eragileei

babesari buruzko prestakuntza eman zaie finantzatutako ekimenen

esparruan, baina ez dira egin eLankidetzak arlo horren barruan

zuzenean sustatutako prestakuntzak.

Hedapena

• eLankidetzak ez ditu babesari buruzko dokumentu funtsezkoak,

artikuluak, ponentziak eta abar zabaldu.



2. ardatza

Babeserako
ekimenentzako
laguntza

% 4ko erreserba

• 2020-2023 aldian, urtero, emandako funts guztien % 4 gutxienez bideratu da

babesaren arlora: 2020an % 4,56, 2021ean % 6,49, 2022an % 6,67 eta

2023an % 7,62. Hortaz, 2020-2023 aldian 11.699.738,32 euro bideratu dira

babesera.

eLankidetzaren ekintza zuzena

• 2020-2023 aldian, 9 dirulaguntza zuzen edo izendun zehaztu dira babesaren

arloko ekimen estrategikoei laguntzeko eta hautemandako gabeziei

erantzuteko: (i) 4 ZEHAR Errefuxiatuekin, (ii) 2 Bakearen aldeko Nazioarteko

Brigadekin, (iii) 2 IM-Defensoras ekimenarekin eta (iv) 1 UAF-Afrikarekin. 9

dirulaguntza horiek 1.085.263,95 euroko kostua izan dute guztira.

Irizpideak

• Babesean oinarritzen diren ekimenak sustatzeko edo arlo horretako ekintza

espezifikoak ezartzeko proiektuen deialdietan irizpide zehatz batzuk ezarri dira.

• eLankidetza barruan orri informatibo bat egin da babeserako proiektuak zer

diren zehazteko, baina ez da kanpora zabaltzeko dokumentuaren bertsiorik

zehaztu.



3. ardatza

Giza
Eskubideen
Defendatzaileen
Babeserako
Euskal 
Programa

Parte-hartzea eta aldi bereko finantzaketa

• eLankidetzak programaren garapen faseetan hartu du parte:

hautaketan, behin-behineko harreran eta itzultzen laguntzen.

• 2020-2023 aldiko lau edizioetan, aldi berean finantzatu da programa.

• eLankidetzak 2020-2023 aldian egin diren bi misioetan hartu du parte:

2021ean Kolonbian, eta 2023an Guatemalan eta Hondurasen.

Koordinazioa eta rolak

• Aldi horretan zehar, Giza Eskubide, Biktima eta Aniztasun

Zuzendaritzaren, eLakidetzaren eta ZEHAR Errefuxiatuak elkartearen

arteko koordinazioa eta elkarlana indartu da, Programaren zati

bakoitzak duen espezifikotasuna eta rola aintzat hartuta.



4. ardatza

Babeserako eta 
intzidentzia
politikorako
komunikazioa

Mapatzea

• 2021ean, eLankidetzak babesaren eta intzidentziaren komunikazioaren

arloko eLankidetzaren/Eusko Jaurlaritzaren azken urteetako ekintzak

sistematizatu zituen. Sistematizazioa bi osagarrirekin gauzatu da: (i)

2014ko apiriletik 2021eko apirilera 45 kasu bildu dira arrisku-egoera

horiekin lotuta eta, hala badagokio, baita emandako erantzunak ere, (ii)

2014tik egin diren legitimizaziorako edo sentsibilizaziorako ekintza

zuzenak zenbatu dira. Horrekin guztiarekin, dokumentu bat osatu zen eta

babesaren eta intzidentzia politikoaren arloko komunikaziorako

protokoloa definitzeko abiapuntua izan da.

Protokoloa eta ekintzak

• 2023 amaitu genuen Protokoloa zehazten, baina behin betiko onartzeke

eta zabaltzeke dago oraindik.

• Protokoloa zabaldu ez den arren, komunikazio-ekintzak eta alde biko

ekintzak egin dira tokiko erakundeekin. Ekintza horiek ez dira

kuantifikatu.



5. ardatza

eLankidetza 
barnetik
indartzea

Mapatzea

• Mapatzearen irizpideak eta eremuak definitu dira oinarrizko datuekin

(erakundeak, kokapena, zenbatekoa, etab.) eta ikaskuntzari buruzkoekin.

• Ekimenen mapatzea 2014-2023 aldirako oinarrizko datuekin osatu da eta

ikaskuntza-lerroa mapatze-prozesuan dago.

• eLankidetzaren memoriek babesaren arloan finantzatutako ekimenei

buruzko informazioa jasotzen dute urtero.

Ezagutza eta gaitasunak

• eLankidetzako langileek babesari buruzko prestakuntza-espazioetan

hartu dute parte eta eLankidetza barruan formazio laburrak egin dira.

• Giza eskubideen ikuspegiari buruzko laburpen-dokumentua ez da egin

(ekintza hori alde batera utzi da IV. Gida Planaren luzapenean).

Harremanak

• Harremanak indartzeko eragileei buruzko azterketa egin ez den arren,

urratsak egin dira alde horretatik erakunde hauekin: Garapenerako

Lankidetzaren Kataluniako Agentzia (ACCD, gaztelaniaz), ProTEJER

sarea, Protect Defenders, Giza Eskubideen Amerikarteko Batzordea

(CIDH, gaztelaniaz), etab.



6. ardatza

Ibilbide Orriaren
hedapena eta 
jarraipena

Hedapena

• Babeserako Ibilbide Orria eskuragarri dago eLankidetzaren webgunean,

baina ez da zabaltzeko ekintza espezifikorik egin.

Jarraipena

• Babeserako Ibilbide Orriaren aldizkako berrikuspena egin da, baina ez dira

berrikuspen horri buruzko dokumentu espezifikoak sortu. eLankidetzaren

urteko memorietan, babesari buruzko atal bat gehitu da.

• IV. Gida Planeko babesaren arloko adierazleen jarraipena egin da 2018-

2021 aldiko tarteko ebaluazioan eta urteko memorietan. Halaber, 2024ko

IV. Gida Planaren amaierako ebaluazioan egitea ere aurreikusten da.

• 2020-2023 aldian zehar, hainbat koordinazio-bilera egin dira Giza

Eskubide, Biktima eta Aniztasun Zuzendaritzarekin. Ibilbide Orriarekin

jarraitzeko helburu espezifikorik ez zuten arren, horrekin lotutako gaiak

jorratu dira.



Balorazio orokorra, ondorioak eta gomendioak

• eLankidetzak babeserako ekimenei urtero esleitzen dizkien funtsen % 4 gutxienez bideratzeko aurrekontu-
konpromisoa bete da 2020-2023 aldiko urte guztietan. Horrez gain, ehunekoa igoz joan da: 2020an % 4,56 
izatetik 2023an % 7,62 izatera. 

• Ehunekoaren igoera hori bi arrazoirengatik izan da gutxienez: (i) lurraldeen testuingurua dela eta, erakundeek geroz eta lan gehiago egiten dute
babesaren arloan, eta (ii) eLankidetzak ekintza positiboak sustatu ditu –proiektuen deialdien baremazioetan puntuak (PRO) eta dirulaguntza
zuzenak (ZUZ) eta izendunak (IZE) onartzea–. Ekintza positiboa mantentzea –babeserako % bat ezartzea– eta ehuneko horren neurriari buruz
gogoeta egitea komeni da.  

• Babeserako Ibilbide Orriaren betetze-maila eta irismena ertaina izan da. Ardatzei dagokienez, irismenik
handiena 2. ardatzak / babesaren arloko ekimenentzako laguntzak eta 3. ardatzak / Giza Eskubideen
Defendatzaileen Babeserako Euskal Programak izan dute; eta irismenik txikiena, nabarmen, 1. ardatzak / 
eragileen artean ezagutzak eta sinergiak sortzea. 4. ardatzak / babesaren eta intzidentzia politikoaren arloko
komunikazioak, 5. ardatzak / eLankidetza barnetik indartzeak eta 6. ardatzak / Ibilbide Orriaren jarraipenak
aurrerapen ertaina izan dute.

• Komeni da ardatzen eskema horrekin jarraitzea eta hurrengo aldian bultzada espezifikoa ematea 1. ardatzari / Eragileen artean ezagutza eta 
sinergiak sortzeari. eLankidetzak dedikazio eta proaktibitate handiagoa izan behar du ardatz hori sustatzeko. 

• Ibilbide Orriaren egitura operatiboa da, baina ekintzak eta azpi-ekintzak sinplifikatu, zehaztu, berrantolatu eta lehenetsi behar dira. 

• Babeserako Ibilbide Orriaren hainbat adierazleri ezin izan zaie erantzun, datuak behar bezala ez direlako sistematizatu. Adierazleak datuen
eskuragarritasunera egokitzea eta zerikusia duten jarraipen-sistemak ezartzea komeni da



Eranskina: betetze-mailaren eta irismenaren xehetasuna

1. ardatza Eragileen artean ezagutza eta sinergiak sortzea



1. ardatza Eragileen artean ezagutza eta sinergiak sortzea



2. ardatza Babeserako ekimenentzako laguntza



2. ardatza Babeserako ekimenentzako laguntza



3. ardatza Giza Eskubideen Defendatzaileen Babeserako Euskal Programa



3. ardatza Giza Eskubideen Defendatzaileen Babeserako Euskal Programa



4. ardatza Babeserako eta intzidentzia politikorako komunikazioa



4. ardatza Babeserako eta intzidentzia politikorako komunikazioa



5. ardatza eLankidetza barnetik indartzea



5. ardatza eLankidetza barnetik indartzea



6. ardatza Ibilbide Orriaren hedapena eta jarraipena



6. ardatza Ibilbide Orriaren hedapena eta jarraipena




